
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī ślōkadvayaṃ ślōkatrayaṃ ca Á Á
vandē’haṃ varadāryaṃ taṃ vatsābhijanabhūṣaṇam Á
bhāṣyāmṛtapradānādyaḥ sañjīvayati māmapi Á Á

Á Á ślōkadvayam Á Á
grāhagrastē gajēndrē ruvati sarabhasaṃ

tārkṣyamāruhya dhāvan
vyāghūrṇan mālyabhūṣāvasanaparikarō

mēghagambhīraghōṣaḥ Á
ābibhrāṇō rathāṅgaṃ śaramasimabhayaṃ

śaṅkhacāpau sakhēṭau
hastaiḥ kaumōdakīmapyavatu harirasā -

vaṃhasāṃ saṃhatērnaḥ Á Á 1 Á Á
nakrākrāntē karīndrē mukulitanayanē

mūlamūlēti khinnē
nā’haṃ nā’haṃ nacā’haṃ na ca bhavati puna -

stādṛśō mādṛśēṣu Á
ityēvaṃ tyaktahastē sapadi suragaṇē

bhāvaśūnyē samastē
mūlaṃ yatprādurāsīt sa diśatu bhagavān

maṅgaḻaṃ santataṃ naḥ Á Á 2 Á Á

śrī ślōkadvayaṃ ślōkatrayaṃ ca

Á Á ślōkatrayam Á Á
prātassmarāmi bhavabhītimahārtiśāntyai

nārāyaṇaṃ garuḍavāhanamañjanābham Á
grāhābhibhūtamadavāraṇamuktihētuṃ

cakrāyudhaṃ taruṇavārijapatranētram Á Á 1 Á Á
prātarnamāmi manasā vacasā ca mūrdhnā

pādāravindayugaḻaṃ paramasya puṃsaḥ Á
nārāyaṇasya narakārṇavatāraṇasya

pārāyaṇapravaṇavipraparāyaṇasya Á Á 2 Á Á
prātarbhajāmi bhajatāmabhayaṅkaraṃ taṃ

prāksarvajanmakṛtapāpabhayāpanutyai Á
yō grāhavaktrapatitāṅghri gajēndraghōra -

śōkapraṇāśanakarō dhṛtaśaṅkhacakraḥ Á Á 3 Á Á
ślōkatrayamidaṃ puṇyaṃ prātarutthāya yaḥ paṭhēt Á
lōkatrayagurustasmai dadyādātmapadaṃ hariḥ Á Á 4 Á Á

Á Á śrī ślōkadvayaṃ ślōkatrayaṃ ca samāptam Á Á

